
GOUVÈNÈ CUOMO ANONSE FON REVITALIZASYON KOMINOTÈ ALE NAN 29 PWOJÈ ATRAVÈ  

MOHAWK VALLEY A 

 

Pwojè yo ap Sipòte Kreyasyon Plis Pase 400 Dyòb 

 

 

Gouvènè Andrew M. Cuomo te anonse $8 milyon nan fon Community Development Block Grant (CDBG) 

te ale nan 29 pwojè devlopman ekonomik ak revitalizasyon kominotè nan konte Fulton, Herkimer, 

Montgomery, Oneida, Otsego ak Schoharie. Resous yo te bay nan kad dezyèm sik inisyativ Konsèy 

Rejyonal Gouvènè a pou pwojè ki te aplike atravè Community Revitalization Fund of the Mohawk Valley 

Regional Economic Development Council (MVREDC) la. 29 pwojè sa yo pral sipòte kreyasyon plis pase 

400 dyòb. 

 

“Inisyativ Konsèy Rejyonal la se ranfòman kominote nou yo pou yo ka konsevwa pwòp wout yo pou rive 

nan pwosperite grasa aktif lokal yo konnen pi byen yo,” te deklare Gouvènè Cuomo. “Pwojè yo ki 

resevwa sibvansyon sa yo pral kreye plis pase 400 dyòb, founi lojman bon mache, ranfòse enfrastrikti epi 

sipòte kwasans biznis lokal yo. Amelyorasyon sa yo montre aklè siksè ki genyen nan yon apwòch soti 

anba monte pou devlopman ekonomik, epi swete yon kolaborasyon manch long ant sektè pliblik ak 

prive pou amelyorasyon kominote atravè eta a.” 

 

Nan mwa fevriye, Konsèy Devlopman Ekonomik Mohawk Valley a, nan yon patenarya ak New York State 

Homes & Community Renewal (HCR), te anonse $8 milyon nan resous Community Renewal Fund te 

disponib pou kominote yo fè reyablitasyon lojman, enfrastrikti piblik, enstalasyon piblik ak aktivite 

devlopman ekonomik, prensipalman nan benefis moun ki gen revni ba ak modès. Pwogram CDBG a ki 

gen finansman federal, eki plase anba administrasyon HCR nan Eta New York, ede inite gouvenman lokal 

yo devlope kominote vyab grasa ogmantasyon opòtinite ekonomik ak lojman desan ak bon mache. 

 

“Lajan Konsèy Devlopman Rejyonal Mohawk Valley a bay jodi a pral amelyore kalite vi nan rejyon an epi 

revitalize kominote,” te deklare Darryl C. Towns, Komisyonè/Direktè Egzekitif New York State Homes 

and Community Renewal (HCR). “Se objektif inisyativ Konsèy Devlopman Ekonomik Rejyonal Gouvènè 

Cuomo a, epi HCR fyè pou l fè pati strateji devlopman ekonomik enpòtan sa ki akse sou kominote. Mwen 

felisite patenè nou yo nan Mohawk Valley a dèske yo te jwenn resous ki pral ede biznis grandi epi fanmi 

pwospere.” 

“Ak envestisman nan resous Mohawk Valley yo, nou kapab konstwi yon bèl avni pou rezidan ak biznis,” 

te deklare Larry Gilroy, Prezidan Gilroy, Kernan & Gilroy, Inc. ak ko-prezidan MVREDC. “Sibvansyon nou 

anonse jodi a pral kreye dyòb, bay lojman bon kalite, epi ranfòse aktif biznis ak kominote nou. Konsèy 

Devlopman Ekonomik Mohawk Valley a gen Gouvènè Cuomo rekonesans dèske li te kreye inisyativ 

enpòtan sa ki konekte kominote rejyon nou an, ankouraje patenarya, epi bay pi gwo opòtinite pou 

kwasans ak pwosperite.” 

 

Apre yon etid detayeKonsèy la ak Komite Lyezon Konte li a te fè – yon gwoup travay ki gen ladann 

pwofesyonèl devlopman ekonomik ki soti nan sis konte Rejyon Mohawk Valley an (Fulton, Herkimer, 

Montgomery, Oneida, Otsego ak Schoharie) – MVREDC ak HCR te seleksyone 29 pwojè atravè rejyon an 

ki te idantifye kòm yon priyorite pou kominote a ki pral kreye plis pase 400 dyòb epi aliyen ak  Plan 

stratejik Konsèy Rejyonal la, pou resevwa finansman. 

 

Pou wè tout lis sibvansyon yo, vizite home page MVREDC a. Pwojè ki resevwa fon CDBG gen obligasyon 

pou l fini nan dezan. 

